
Tifsira tas-simboli użati 

 * Proċedura ta’ konsultazzjoni 

 *** Proċedura ta’ approvazzjoni 

 ***I Proċedura leġiżlattiva ordinarja (l-ewwel qari) 

 ***II Proċedura leġiżlattiva ordinarja (it-tieni qari) 

 ***III Proċedura leġiżlattiva ordinarja (it-tielet qari) 

 

(It-tip ta’ proċedura jiddependi mill-bażi legali proposta mill-abbozz ta’ att.) 

 

 

 

 

 

Emendi għal abbozz ta’ att 

Fl-emendi li jsiru mill-Parlament, it-test emendat huwa indikat b’tipa grassa 

u korsiva. Test korsiv normali huwa indikazzjoni għas-servizzi tekniċi li turi 

partijiet tal-abbozz ta’ att li għalihom qed tkun proposta korrezzjoni bl-iskop 

li tgħin fil-preparazzjoni tat-test finali (pereżempju, żbalji ovvji jew 

nuqqasijiet f’verżjoni lingwistika partikolari). Il-korrezzjonijiet proposti 

huma soġġetti għall-qbil tas-servizzi tekniċi involuti. 

 

L-intestatura ta’ kwalunkwe emenda għal att eżistenti, li l-abbozz ta’ att 

ikollu l-ħsieb li jemenda, ikun fiha t-tielet u r-raba’ linji li jidentifikaw 

rispettivament l-att eżistenti u d-dispożizzjoni kkonċernata f’dak l-att. Il-

partijiet li jittieħdu kif inhuma minn dispożizzjoni eżistenti li l-Parlament 

jixtieq jemenda, imma li l-abbozz ta’ att ma jkunx emenda, huma indikati 

b’tipa grassa. It-tħassir eventwali li jikkonċerna dawn il-partijiet jiġi indikat 

kif ġej: [...]. 

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW 

dwar il-proposta għal regolament tal-Parlament Ewropew u tal-Kunsill li jemenda r-

Regolament tal-Kunsill (KE) Nru 812/2004 li jippreskrivi miżuri li jikkonċernaw 

qabdiet inċidentali ta' ċetaċji fil-meded (żoni) tas-sajd u jemenda r-Regolament (KE) 

Nru 88/98 

(COM(2012)0447 – C7-0213/2012 – 2012/0216(COD)) 

(Proċedura leġiżlattiva ordinarja: l-ewwel qari) 

Il-Parlament Ewropew, 

– wara li kkunsidra l-proposta tal-Kummissjoni lill-Parlament u lill-Kunsill 

(COM(2012)0447), 

– wara li kkunsidra l-Artikolu 294(2) u l-Artikolu 43(2) tat-Trattat dwar il-Funzjonament 

tal-Unjoni Ewropea, skont liema artikoli l-Kummissjoni ppreżentat il-proposta lill-

Parlament (C7-0213/2012), 

– wara li kkunsidra l-opinjoni tal-Kumitat Ekonomiku u Soċjali Ewropew tat-14 ta’ 

Novembru 20121, 

– wara li kkunsidra l-Artikolu 294(3) tat-Trattat dwar il-Funzjonament tal-Unjoni Ewropea, 

– wara li kkunsidra l-Artikolu 55 tar-Regoli ta' Proċedura tiegħu, 

– wara li kkunsidra r-Rapport tal-Kumitat għas-Sajd (A7-0042/2013), 

1. Jadotta l-pożizzjoni fl-ewwel qari li tidher hawn taħt; 

2. Jitlob lill-Kummissjoni biex terġa' tirreferi l-kwistjoni lill-Parlament jekk ikollha l-ħsieb li 

temenda l-proposta b'mod sustanzjali jew li tibdilha b'test ġdid;  

3. Jagħti istruzzjonijiet lill-President tiegħu sabiex jgħaddi/tgħaddi l-pożizzjoni tal-Parlament 

lill-Kunsill u lill-Kummissjoni kif ukoll lill-parlamenti nazzjonali. 

Emenda  1 

Proposta għal regolament – att li jemenda 

Premessa 3 

 

Test propost mill-Kummissjoni Emenda 

(3) Sabiex jiġu applikati ċerti 

dispożizzjonijiet tar-Regolament (KE) 

Nru 812/2004, is-setgħa biex jiġu adottati 

(3) Sabiex jiġi żgurat l-adattament 

effiċjenti ta’ ċerti dispożizzjonijiet biex 

jirriflettu l-progress tekniku u xjentifiku, 

                                                 
1 ĠU 0 C, 0.0.0000, p. 0. 

atti skont l-Artikolu 290 tat-Trattat dwar il-

Funzjonament tal-Unjoni Ewropea 

għandha tiġi ddelegata lill-Kummissjoni 

fir-rigward tal-ispeċifikazzjonijiet tekniċi u 

l-kundizzjonijiet tal-użu tal-apparat 

akustiku deterrenti. 

is-setgħa biex jiġu adottati atti skont l-

Artikolu 290 tat-Trattat dwar il-

Funzjonament tal-Unjoni Ewropea 

għandha tiġi ddelegata lill-Kummissjoni 

fir-rigward tal-ispeċifikazzjonijiet tekniċi u 

l-kundizzjonijiet tal-użu tal-apparat 

akustiku deterrenti. 

 

Emenda  2 

Proposta għal regolament – att li jemenda 

Premessa 6a (ġdida)  

 

Test propost mill-Kummissjoni Emenda 

 (6a) Fid-dawl tar-rekwiżit minn Stati 

Membri li jittieħdu l-miżuri meħtieġa biex 

tiġi stabbilita sistema ta' protezzjoni 

stretta ta’ ċetaċji, in-nuqqasijiet tar-

Regolament (KE) Nru 812/2004 u tal-

implimentazzjoni tiegħu, kif indikat fid-

dokument COM(2009)0368 u fil-parir 

xjentifiku relatat tal-ICES 2010 u n-

nuqqas ta’ integrazzjoni tad-Direttiva 

dwar il-Ħabitats 92/43/KEE, il-

Kummissjoni għandha, sa tmiem l-2015 

tressaq proposta leġiżlattiva għal qafas 

leġiżlattiv koerenti u predominanti biex 

tkun żgurata l-protezzjoni effettiva taċ-

ċetaċji minn kull theddida. 

Ġustifikazzjoni 

Il-popolazzjoni taċ-ċetaċji naqset drastikament, filwaqt li għexieren ta’ eluf ta’ ċetaċji jmutu 

kull sena fl-ilmijiet tal-UE. Ir-Regolament KE 812/2004, li għandu nuqqasijiet serji, jiffoka 

prinċipalment fuq l-użu ta’ tagħmir akustiku biex tevita l-qbid inċidentali taċ-ċetaċji, minkejja 

l-fatt li ċ-ċetaċji jħabbtu wiċċhom ma’ diversi theddidiet fosthom id-deġenerazzjoni tal-

ħabitat, ħabtiet ma’ bastimenti u t-tniġġis tal-istorbju fil-baħar. Jeħtieġ jiġi stabbilit qafas 

predominanti għall-ħarsien taċ-ċetaċji, simili għall-“Marine Mammal protection Act" tal-

Istati Uniti. 

 

 

Emenda  3 

Proposta għal regolament 

Artikolu 1 – punt 1a (ġdid) 
Regolament (KE) Nru 812/2004 

Artikolu 7 – paragrafu 3 (ġdid) 

 

Test propost mill-Kummissjoni Emenda 

 (1a) Fl-Artikolu 7, ġie miżjud dan il-

paragrafu li ġej: 

 "3. Il-Kummissjoni għandha, sa mhux 

aktar tard mill-31 ta’ Diċembru 2015, 

tirrevedi l-effikaċja tal-miżuri stipulati 

f’dan ir-Regolament, kif ukoll tfassal 

proposta leġiżlattiva predominanti biex 

tkun żgurata l-protezzjoni effettiva taċ-

ċetaċji." 

Ġustifikazzjoni 

Il-popolazzjoni taċ-ċetaċji naqset drastikament, filwaqt li għexieren ta’ eluf ta’ ċetaċji jmutu 

kull sena fl-ilmijiet tal-UE. Ir-Regolament KE 812/2004, li għandu nuqqasijiet serji, jiffoka 

prinċipalment fuq l-użu ta’ tagħmir akustiku biex tevita l-qbid inċidentali taċ-ċetaċji, minkejja 

l-fatt li ċ-ċetaċji jħabbtu wiċċhom ma’ diversi theddidiet fosthom id-deġenerazzjoni tal-

ħabitat, ħabtiet ma’ bastimenti u t-tniġġis tal-istorbju fil-baħar. Jeħtieġ jiġi stabbilit qafas 

predominanti għall-ħarsien taċ-ċetaċji, simili għall-“Marine Mammal protection Act" tal-

Istati Uniti. 

 

Emenda  4 

Proposta għal regolament 

Artikolu 1 – punt 3 

Regolament (KE) Nru 812/2004 

Artikolu 8a - paragrafu 2 

 

Test propost mill-Kummissjoni Emenda 

2. Id-delega tas-setgħa msemmija fl-

Artikolu 3(1) għandha tiġi kkonferita għal 

perjodu ta' żmien indeterminat. 

2. Is-setgħa ta’ adozzjoni tal-atti delegati 

msemmija fl-Artikolu 3(1) għandha tiġi 

kkonferita lill-Kummissjoni għal perjodu 

ta' tliet snin minn …*. Il-Kummissjoni 

għandha tfassal rapport fir-rigward tad-

delega ta’ setgħa mhux iktar tard minn 

disa’ xhur qabel it-tmiem tal-perjodu ta’ 

tliet snin. Id-delega ta’ setgħa għandha 

tiġi estiża awtomatikament għal perjodi 

ta’ żmien identiċi, ħlief jekk il-Parlament 

Ewropew jew il-Kunsill joġġezzjonaw għal 

tali estensjoni mhux iktar tard minn tliet 

xhur qabel it-tmiem ta’ kull perjodu. 

 _____________ 

 * ĠU Jekk jogħġbok daħħal id-data ta' 

dħul fis-seħħ ta' dan ir-Regolament. 

Ġustifikazzjoni 

Jidher li hu aktar xieraq li d-delega tiġi limitata fiż-żmien u li l-Kummissjoni tiġi obbligata 

tirrapporta dwar l-eżerċizzju tagħha biex isiru evalwazzjoni u mistoqsijiet regolarment dwar 

l-użu tad-delega. 

NOTA SPJEGATTIVA 

Kuntest ġenerali 

 

It-Trattat dwar il-Funzjonament tal-Unjoni Ewropea (TFUE) introduċa ġerarkija ġdida ta’ 

normi magħmula minn tliet livelli: 

 

 Fl-ewwel livell jinsabu l-atti leġiżlattivi li huma adottati mil-leġiżlaturi (il-Parlament 

Ewropew u l-Kunsill) skont il-proċedura leġiżlattiva ordinarja, fejn il-Parlament u l-

Kunsill jiddeċiedu bħala koleġiżlaturi indaqs (l-Artikolu 294 tat-TFUE), jew skont 

proċeduri leġiżlattivi speċjali; 

 

 Barra minn hekk, il-leġiżlaturi jistgħu jiddelegaw lill-Kummissjoni s-setgħa li tadotta 

atti mhux leġiżlattivi ta’ applikazzjoni ġenerali sabiex jissupplimentaw jew jemendaw 

ċerti elementi mhux essenzjali tal-att leġiżlattiv (l-hekk imsejħa atti delegati, definiti 

fl-Artikolu 290(1) tat-TFUE), li jiffurmaw ċertu livell ta’ normi; 

 

 Atti tal-Unjoni li huma legalment vinkolanti jistgħu wkoll jikkonferixxu setgħat ta’ 

implimentazzjoni lill-Kummissjoni fejn ikunu meħtieġa kundizzjonijiet uniformi 

għall-implimentazzjoni ta’ dawn l-atti tal-Unjoni. Fuq dik il-bażi l-Kummissjoni 

tadotta l-hekk imsejħa atti ta’ implimentazzjoni (ara l-Artikolu 291 tat-TFUE), li 

jikkostitwixxu t-tielet livell. 

 

L-għażla ta' liema tip ta' att għandu jintuża mhijiex dejjem kwestjoni ċara. L-atti delegati u l-

atti ta’ implimentazzjoni, meta mqabbla mal-atti leġiżlattivi, għandhom il-vantaġġ li 

jipprovdu l-possibilità li tingħata reazzjoni malajr għal sitwazzjoni ġdida. Huma l-proċedura 

leġiżlattiva ordinarja u l-atti delegati li jiggarantixxu l-parteċipazzjoni tal-Parlament fil-

proċess tat-teħid ta’ deċiżjonijiet fuq bażi indaqs mal-Kunsill. 

 

Il-proposta tal-Kummissjoni 

 

Ir-Regolament tal-Kunsill (KE) Nru 812/2004 tal-24 ta’ April 2004 li jippreskrivi miżuri li 

jikkonċernaw qabdiet inċidentali ta' ċetaċji fil-meded (żoni) tas-sajd u jemenda r-Regolament 

(KE) Nru 88/98 bħalissa jikkonferixxi ċerti setgħat lill-Kummissjoni li jridu jiġu klassifikati 

mill-ġdid bħala miżuri ta’ natura delegata u miżuri ta’ natura implimentattiva.  

 

L-opinjoni tar-rapporteur 

 

Hu importanti ħafna li tinstab soluzzjoni b'bażi ġuridikament soda li tissalvagwardja d-

drittijiet tal-Parlament li nħolqu mit-TFUE. 

 

B’mod ġenerali r-rapporteur jaqbel mal-proposta tal-Kummissjoni sal-punt li tissuġġerixxi l-

użu ta’: 

 

 atti ddelegati għall-adattament ta’ kundizzjonijiet u speċifikazzjonijiet tekniċi għall-

użu ta’ apparat akustiku deterrenti; 

 atti ta’ implimentazzjoni li jirrigwardaw il-proċedura u l-format għar-rappurtar ta’ 

obbligi għall-Istati Membri. 

 

Madankollu, ir-rapporteur jissuġġerixxi xi emendi għall-proposta tal-Kummissjoni, jiġifieri 

definizzjoni iktar stretta taċ-ċirkostanzi li taħthom il-Kummissjoni tista’ tadotta atti delegati. 

